
ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ
ԿԱՐԳԸ ՍԱՀՄԱՆԵԼՈՒ ՄԱՍԻՆ
«Չափումների միասնականության ապահովման մասին» Հայաստանի Հանրապետության օրենքի հոդված 5-ի 4-րդ մասի կատարումն ապահովելու նպատակով Հայաստանի Հանրապետության կառավարությունը որոշում է.

1. Սահմանել չափման միջոցը որպես ազգային չափանմուշ ճանաչելու կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ             

Հավելված 

ՀՀ կառավարության 2013 թվականի                                                                                                                      -ի         N    -Ն որոշման
Կ Ա Ր Գ
ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ 

1. Սույն կարգով կարգավորվում են չափման միջոցը որպես ազգային չափանմուշ ճանաչելու կարգի հետ կապված հարաբերությունները:
2. Սույն կարգում օգտագործվող հասկացությունները սահմանվում են «Չափումների միասնականության ապահովման մասին» Հայաստանի Հանրապետության օրենքի իմաստով:
3. Չափման միջոցը, որպես ազգային չափանմուշ ճանաչվում է Չափագիտության ազգային մարմնի կողմից:

4. Չափանմուշների պաշտոնական ճանաչումը, պահպանումը, մեծության միավորի չափի փոխանցումը որոշվում է` կախված միավորի վերարտադրումից, չափագիտական բնութագրերից և տվյալ ոլորտում չափումների միասնականության ապահովման համար դրանց նշանակությունից, ինչպես նաև չափանմուշի գիտական պահապանների կարգավիճակից:

5.  Չափանմուշ ունեցող կազմակերպությունը` որպես ազգային` ելակետային չափանմուշ ճանաչման հայտը (այսուհետ` հայտ) կից փաստաթղթերով ներկայացնում է Չափագիտության ազգային մարմին:
6.  Հայտը գրանցելուց հետո, 20 աշխատանքային օրվա ընթացքում, Չափագիտության ազգային մարմնի ղեկավարի հրամանով ստեղծվում է 5 հոգուց բաղկացած աշխատանքային խումբ` կազմված ոլորտային գիտատեխնիկական հաստատությունների համապատասխան մասնագետներից` ըստ ներկայացված չափանմուշի տեսակի:

7. Սույն կարգի 5-րդ կետում նշված հայտին կից փաստաթղթերը ներառում են հետևյալը `

1) չափանմուշի անձնագիրը,
2) չափանմուշի պահպանման և կիրառման կանոնները, չափանմուշի տրամաչափարկման արդյունքները (Չափումների միասնականության ապահովման համակարգով ճանաչված, Ազգային չափանմուշների փոխադարձ ճանաչման և համարժեքության համաձայնագրի (CIPM MRA 1999թ) մասնակից երկրի ճանաչված ազգային չափանմուշից հետևելիությունն ապահովող տրամաչափարկման արդյունքները)
3) Չափանմուշի պահապանի աշխատանքային և գիտական փորձառության ամփոփագիրը
8.  Չափանմուշի պահապանը տվյալ կազմակերպության աշխատակից, գիտնական է, որը կրում է պատասխանատվություն չափանմուշի ճիշտ օգտագործման, պահպանման, կատարելագործման համար և իրականացնում է չափանմուշի միավորի արժեքի փոխանցումը:
9. Աշխատանքային խումբն ուսումնասիրում է ճանաչման ներկայացված չափանմուշը (այսուհետև չափանմուշ), դրա կազմի մեջ մտնող չափման միջոցները, չափանմուշի և չափանմուշի ճանաչման համար սույն կարգի 7-րդ կետով ներկայացված փաստաթղթերը:

10. Ուսումնասիրության արդյունքում աշխատանքային խումբը մինչև 30 աշխատանքային օրվա ընթացքում Չափագիտության ազգային մարմնին տալիս է եզրակացություն` չափագիտական բնութագրերին տվյալ չափանմուշի համապատասխանության վերաբերյալ և ազգային ելակետային չափանմուշ ճանաչման հնարավորության մասին` հիմք ընդունելով սւյն կարգի 15-րդ կետում նշված չափանիշները: 
11. Չափագիտության ազգային մարմինը, աշխատանքային խմբի բացասական եզրակացության դեպքում, 5 աշխատանքային օրվա ընթացքում դիմող կազմակերպությանն է ներկայացնում մերժման վերաբերյալ որոշումը, որում նշվում է, թե սույն կարգի 15-րդ կետի չափանիշներից որոնք չեն բավարարվել և ինչ պատճառներով:
12.  Սույն կարգի 7-րդ կետում նշված փաստաթղթերի ձևը սահմանում է Չափագիտության ազգային մարմինը:
13. Չափագիտության ազգային մարմինը, աշխատանքային խմբի դրական եզրակացության դեպքում, աշխատանքային խմբի կողմից չափանմուշի հետազոտության արդյունքները, սույն կարգի 7-րդ կետում նշված փաստաթղթերը և ազգային ելակետային չափանմուշ ճանաչման հնարավորության մասին որոշումը ներկայացնում է քննարկման Չափագիտության ազգային մարմնի գիտական խորհրդին (այսուհետէ ԳԽ)
14. ԳԽ-ն 20 աշխատանքային օրվա ընթացքում  քննարկում է չափանմուշի ճանաչման համար ներկայացված փաստաթղթերը և ազգային ելակետային չափանմուշ ճանաչման հնարավորության մասին եզրակացությունը :ԳԽ-ի կողմից ուսումնասիրվում են չափանմուշի չափագիտական և տեխնիկական բնութագրերը:
15. Չափանմուշը ազգային ելակետային է ճանաչվում, եթե նրա չափագիտական պարամետրերը, ճշտության դասը, նրա արժեքները ամենաբարձրն են կամ համեմատական են Հայաստանի Հանրապետությունում առկա տվյալ չափման տեսակի ելակետային չափման միջոցի չափագիտական բնութագրերին և չափանմուշի տեխնիկական հնարավորությունները ապահովում են չափանմուշի չափի փոխանցման և պահպանման նախընտրելի պայմաններ և Հայաստանի Հանրապետությունում տվյալ չափման տեսակի համար ներկայացված  չափանմուշի  եզակիության, իր չափագիտական և տեխնիկական բնութագրերով միջազգային բաղդատումներում    ներկայանալիության դեպքում;
16. ՈՒսումնասիրության բացասական արդյունքների դեպքում ԳԽ-ի նախագահը Չափագիտության ազգային մարմնի ղեկավարին ներկայացնում է չափագիտական և տեխնիկական բնութագրերի վերաբերյալ  պատճառաբանված մերժման նախագիծ, որում նշվում է, թե սույն կարգի 15-րդ կետի չափանիշներից որոնք չեն բավարարվել և ինչ պատճառներով:
17.  Դրական արդյունքների դեպքում ԳԽ-ի նախագահը հաստատում է չափանմուշի կիրառման, պահպանման կանոնները,  չափանմուշի գիտական պահապանի նշանակման համար երաշխավորագիրը և աշխատանքային խմբի որոշման հետ ներկայացնում է որոշման նախագիծ   Չափագիտության ազգային մարմնի ղեկավարին `  հաստատման:
18. Չափանմուշը որպես ազգային` ելակետային ճանաչվում է, և ազգային չափանմուշի գիտական պահապանը նշանակվում է  Չափագիտության ազգային մարմնի ղեկավարի հրամանով, որում նաև հիմնավորվում է չափանմուշի համապատասխանությունը սույն կարգի 15-րդ կետում նշված չափանիշներին:

19. Չափագիտության ազգային մարմնի ղեկավարի հրամանը` չափանմուշը որպես ազգային ելակետային չափանմուշ ճանաչելու վերաբերյալ, Չափագիտության ազգային մարմնի ԳԽ–ի կողմից հաստատված փաստաթղթերը, տրամաչափարկման մասին վկայականները պահվում են չափանմուշի պահպանման լաբորատորիայում:

20. Տրամաչափարկման արդյունքները գրանցվում են հատուկ մատյանում և չափանմուշների անձնագրերում:
21.  Տրամաչափարկման արդյունքների գրանցման մատյանի ձևը և վարման կարգը հաստատում է Չափագիտության ազգային մարմինը:
ՀԻՄՆԱՎՈՐՈՒՄ
«ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն իրավական ակտի անհրաժեշտությունը պայմանավորված է «Չափումների միասնականության ապահովման մասին» ՀՀ օրենքի հոդված 5-ի 4-րդ մասով, ինչպես նաև Հայաստանի Հանրապետության վարչապետի 2012 թ. ապրիլի 27-ի թիվ 379-Ա որոշմամբ հաստատված հավելված 3-ի 3-րդ կետով:

2. Ընթացիկ իրավիճակը և խնդիրները

Ներկայումս Հայաստանի Հանրապետությունում չկա նմանատիպ իրավական ակտ, որը հնարավորություն կտա չափման միջոցը որպես ազգային չափանմուշ ճանաչելու:

Նախագծի ընդունումը հնարավորություն կտա Չափումների միասնականության ապահովման համակարգում արմատական հանդիսացող ազգային չափանմուշների ընդունման գործառույթն իրագործել: 
3. Տվյալ բնագավառում իրականացվող քաղաքականությունը

Հաշվի առնելով ԵՄ և միջազգային փորձը Չափումների միասնականության ապահովման համակարգում, անհրաժեշտություն է առաջացել չափման միջոցները որպես ազգային չափանմուշ ճանաչելու մեթոդների ներդրմանը, որը պետք է իրականացնի Չափագիտության ազգային մարմինը:

4. Կարգավորման նպատակը և բնույթը

Սույն իրավական ակտը հնարավորություն կտա Չափագիտության ազգային մարմնին չափման միջոցները որպես ազգային չափանմուշ ճանաչելու: 
5. Նախագծի մշակման գործընթացում ներգրավված ինստիտուտները և անձիք

Չափագիտության ազգային մարմին, ՀՀ էկոնոմիկայի նախարարության աշխատակազմի Որակի ենթակառուցվածքի և տեխնիկական կանոնակարգման վարչություն
6. Ակնկալվող արդյունքը

Օրենսդրական չափագիտության ոլորտային աշխատանքների իրականացում:

7. Այլ տեղեկություններ (եթե այդպիսիք առկա են)
Նախագծի` ՀՀ կառավարության հավանությանը ներկայացնելու ժամկետի երկարաձգումը պայմանավորված է «Չափումների միասնականության ապահովման մասին» Հայաստանի Հանրապետության օրենքում փոփոխություններ և լրացում կատարելու մասին» ՀՕ-42-Ն ՀՀ օրենքի ընդունմամբ, որտեղ ևս մեկ անգամ ամրագրվել է, որ ազգային չափանմուշը (ազգային էտալոն), դա չափանմուշ է, որը չափագիտության ազգային մարմնի որոշմամբ ճանաչվել է որպես ելակետային` Հայաստանի Հանրապետության տարածքում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1. Նախագիծը  տեղադրված է ՀՀ էկոնոմիկայի նախարարության (www.mineconomy.am) պաշտոնական կայք էջում հանրային քննարկման նպատակով:

	2. Հասարակության մասնակցությունը նախագծմանը և/կամ քննարկումներին.

	Հասարակությունը ներգրավված չի եղել որոշման նախագծմանը և քննարկումներին:

	3. Այլ տեղեկություններ (եթե այդպիսիք առկա են).

      Չկան:

	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                           ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ
«ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Չափման միջոցը որպես ազգային չափանմուշ ճանաչելու կարգը սահմանելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                          ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
«ՉԱՓՄԱՆ ՄԻՋՈՑԸ ՈՐՊԵՍ ԱԶԳԱՅԻՆ ՉԱՓԱՆՄՈՒՇ ՃԱՆԱՉԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում  է:

3. Այլ տեղեկություններ (եթե այդպիսիք առկա են)
Չկան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                           ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ

«Չափման միջոցը որպես ազգային չափանմուշ ճանաչելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ էներգետիկայի և բնական պաշարների նախարարություն 02/22.2/3812-12 առ 2012-10-04
	Առարկություներ և առաջարկություններ չկան:
	
	

	2.
	ՀՀ բնապահպանության նախարարություն

1/04.3/11649-12 առ 2012-10-05
	Առարկություներ և առաջարկություններ չկան:
	
	

	3.
	ՀՀ առողջապահության նախարարություն

ԴԴ/04/9703-12 առ 2012-10-04
	Առարկություներ և առաջարկություններ չկան:
	
	

	4.
	ՀՀ գյուղատնտեսության նախարարություն

ՍԿ/04.2/5111-12 առ 2012-10-04


	Առարկություներ և առաջարկություններ չկան:
	
	

	5.
	ՀՀ արտակարգ իրավիճակների նախարարություն

1/06.1/4446-12 առ 2012-10-05
	Առարկություներ և առաջարկություններ չկան:
	
	

	6.
	ՀՀ ֆինանսների նախարարություն

1/4.54/12891-12 առ 2012-10-04
	Առարկություներ և առաջարկություններ չկան:
	
	

	7.
	ՀՀ արդարադատության նախարար

01/6665-12 առ 2012-10-26
	1. Նախագիծը համապատասխանում է Հայաստանի Հանրապետության Սահմանադրությանը:

2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` կարգի 7-րդ և 9-րդ կետերն անհրաժեշտ է վերանայել և լրամշակել` դրանք համապատասխանեցնելով «Չափումների միասնականության ապահովման մասին» ՀՀ օրենքի 2-րդ հոդվածով սահմանված «ազգային չափանմուշ» հասկացությանը:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված չեն: Այսպես` նախագծով հաստատված կարգի 16-րդ կետում անհրա ժեշտ է հստակեցնել, թե ինչ իրավական ակտով է հաստատվելու հատուկ մատյանի ձևը:
5. Նախագիծն իր մեջ Հայաստանի Հանրա պետության կառավարության 2009 թվա կանի հոկտեմբերի 22-ի «Նորմատիվ իրա վական ակտերի նախագծերի հակակո ռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝
1/ նախագծի 1-ին կետով սահմանված կարգի /այսուհետ` կարգ/ 1-ին կետի «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կարգը» բառը փոխարինել «կարգի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

2/ Կարգի 11-րդ կետում «փաստաթղթերը սահմանում է» բառերն անհրաժեշտ է փոխարինել «փաստաթղթերի ձևը սահմանում է» բառերով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

7. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ և 6-րդ կետերին:
	Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	
	ՀՀ կառավարության աշխատակազմի ֆինանսատնտեսագիտական վարչություն
02/23.7/8541-13 առ 2013-06-17
	1. Կարգի ներկայացվող շարադրանքից պարզ չէ, թե ինչպես է սկսվում  չափանմուշը որպես ազգային ճանաչելու գործընթացը, պարզ չէ, թե ով (և ուր) կարող է դիմել որևէ չափման միջոց որպես ազգային ճանաչելու համար:

2.Առաջարկում ենք կարգի 5-րդ կետում «տնօրենի» բառը փոխարինել «ղեկավարի» բառով, իսկ «խումբ» բառից հետո կետը շարադրել հետևյալ կերպ. «կազմված ոլորտային գիտատեխնիկական հաստատութ յունների համապատասխան մաս նագետներից` ըստ չափումների տե սակի:»

3. Կարգի 6-րդ կետում «ազգային» բառից առաջ առաջարկում ենք ավելացնել «պաշտոնական ճանաչման ներկայացված» բառերը, ինչպես նաև «չափանմուշի ճանաչման համար ներկայացված փաստաթղթերը» բառերը փոխարինել «սույն կարգի 11-րդ կետով ներկայացված փաստաթղթերը:» բառերով,

4. Կարգի 7-րդ և 8-րդ կետերում առաջարկում ենք «լիազոր» բառը փոխարնել «ազգային» բառով` համաձայն «Չափումների միասնականության ապահովման մասին» Հայաստանի Հանրապետության օրենքի (այսուհետ` օրենք) 5-րդ հոդվածի 4-րդ կետի,

5. Կարգի 7-րդ կետում անհրաժեշտ է ավելացնել նաև, թե քանի օրյա ժամկետում է աշխատանքային խումբը ուսումնասիրում և տալիս եզրակացություն,

6. Առաջարկում ենք 8-րդ կետը խմբագրել այնպես, որ պարզ լինի, թե ազգային մարմինը քանի աշխատանքային օրում է ընդունում որոշում ներկայացված շափանմուշը որպես ազգային ելակետային ճանաչելու կամ չճանաչելու մասին, ինչպես նաև սահմանել մերժման (չճանաչելու) դեպքը:

7. Առաջարկում ենք քննարկել կարգի 9-րդ կետի անհրաժեշտության հարցը, քանի որ չափանմուշի անձնագրի առկայության մասին նշվում է նաև կարգի 11-րդ կետի 1-ին ենթակետում:

8. Կարգի 10-րդ կետից պարզ չէ, թե ինչ լաբորատորիաների մասին է խոսքը, որտեղ պետք է դրանք գտնվեն, քանի որ օրենքի հասկացություններում նույնպես այն բացակայում է:
9. Կարգի 11-րդ կետի 3-րդ ենթակետից, ինչպես նաև օրենքից պարզ չէ, թե ինչ ասել է գիտական պահապանի նշանակման երաշխավորագիրը (այս հասկացությունը օրենքում նույնպես բացակայում է):

10. Կարգի 12-րդ կետում հիշատակված է Չափագիտության ազգային մարմնի գիտատեխնիկական խորհուրդը, որը նույնպես օրենքի շարադրանքից չի բխում, արդյո՞ք դա նույն խորհուրդն է, ինչ ներկայացված է օրենքի 12-րդ հոդվածով, եթե այո, ապա անհրաժեշտ է այն  ներկայացնել որպես կառավարման խորհուրդ: Բացի դա, առաջարկում ենք կարգի 14-րդ կետի 1-ին մասը («ԳՏԽ–ն քննարկում է չափանմուշի ճանաչման համար ներկայացված փաստաթղթերը» բառերը) միաձուլել 13-րդ կետին:

11. Կարգի 15-րդ կետն ըստ էության կրկնում է կարգի 8-րդ կետին, առաջարկում ենք միաձուլել 8-րդ կետը 15-ին` հստակեցնելով, թե ի՞նչ փաստաթղթով է Չափանմուշը որպես ազգային` ելակետային,  ճանաչվում Չափագիտության ազգային մարմնի ղեկավարի կողմից:

12. Կարծում ենք հստակեցման կարիք ունեն նաև 16,17,18-րդ կետերում նշված «բաղդատման մասին վկայագրեր», «բաղդատման արդյունքներ» հասկացությունները, որոնք նույնպես օրենքի հասկացություններում ներկայացված չեն:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Չի ընդունվել:

Ընդունվել է:

Ընդունվել է մասամբ: 

Ընդունվել է:
Ընդունվել է:


	Կարգի 5-րդ կետը վերախմբագրվել է:

Փոփոխության ենթարկված 5-րդ կետը` այժմ 6-րդ կետում կատարվել է փոփոխություն:

Կատարվել է համապատախան փոփոխություն:

Կատարվել է համապատախան փոփոխություն:

Կատարվել է համապատախան փոփոխություն:

Կատարվել է համապատախան փոփոխություն:

Յուրաքանչյուր չափանմուշ ունի իր անձնագիրը:

Չափանմուշները պահպանվում են լաբորատորիաներում, որտեղ և իրականացվում են օրենսդրական չափագի տության գործառույթները

«գիտական պահապան» հասկացությունը սահմանվել է, կարգում կատարվել է փոփոխություն:

«Գիտական և գիտա տեխնիկական գործու նեության մասին» ՀՀ օրենքի 7-րդ հոդվածով սահմանված է, որ         «Գիտական կազմակեր պության գիտական խորհուրդն այդ կազմա կերպության գիտական և գիտատեխնիկական գործունեությունը համա կարգող և կարգավորող կոլեգիալ մարմին է»:

Կատարվել է համապատասխան փոփոխություն:

Կատարվել է համապատասխան փոփոխություն:

	
	ՀՀ կառավարության աշխատակազմ
N 02/23.7/11152-13 առ 2013-07-30
	1.Նախագծի հավելվածի 5-րդ կետի <<Իր կազմում չափանմուշ ունեցող կազմակերպություն>> հասկացությունը հստակեցման կարիք ունի, քանի որ դրա բովանդակությունը անհասկանալի է:

2.Նախագծի հավելվածի 8-րդ կետը անհրաժեշտ է համապատասխանեցնել <<Չափումների միասնականության ապահովման մասին>> Հայաստանի Հանրապետության օրենքի 5-րդ հոդվածի 3-րդ մասի և 2-րդ հոդվածի 1-ին մասի 19-րդ կետի դրույթներին:

3.Հստակեցման կարիք ունի նաև ճանաչման ընթացակարգը: Մասնավորապես դրա հիմքում դրված մեխանիզմը նկարագրվում է հետևյալ կերպ. աշխատանքային խումբը ուսումնասիրում է փաստաթղթերը և տալիս եզրակացություն, որից հետո դրական եզրակացության դեպքում չափագիտության ազգային մարմինը ընդունում է <<չափանմուշը ազգային ելակետային   չափանմուշ ճանաչելու հնարավորության վերաբերյալ>>, որից հետո խնդիրը քննարկվում է նաև գիտական խորհրդում և դրանից հետո հաստատվում հրամանով: Այս մեխանիզմը ունի որոշ թերություններ, մասնավորապես անհասկանալի է միջանկյալ որոշման նշանակությունը, գիտական խորհրդի կողմից ճանաչման համար ներկայացված փաստաթղթերի հետագա ուսումնասիրման անհրաժեշտությունը:

4.Պարզաբանման կարիք ունի նաև գիտատեխնիկական խորհրդի կարգավիճակը:

5.Ըստ էության Ազգային մարմինն իրականացնում է վարչական վարույթ, որի պարագայում պետք է պահպանվեն “Վարչարարության հիմունքների և վարչական վարույթի մասին” ՀՀ օրենքով նախատեսված ընթացակարգերն ու ժամկետները:
6.Կարգում չկան մերժման իրավական հիմքեր:

7.Կարգի 13-րդ կետով անհիմն ու առանց օրենքի պահանջի սահմանափակվում է անձի իրավունքը: 

8.Քանի որ Ազգային մարմինը ՓԲԸ-է, ապա նա իրավասու չէ ընդունել որևէ նորմատիվ իրավական ակտ: Այս առումով ևս պետք է խմբագրել նախագիծը:
	Ընդունվել է:

Ընդունվել է:

Չի ընդունվել:

Չի ընդունվել:

Չի ընդունվել:

Չի ընդունվել:

Ընդունվել է:

Չի ընդունվել:
	Չափանմուշ ունեցող կազմակերպությունը` որպես ազգային` ելակետային չափանմուշ ճանաչման հայտը (այսուհետ` հայտ) կից փաստա թղթերով ներկայացնում է Չափագիտության ազգային մարմին:

ավելացվել է 7-ի նոր կետ`3)  Չափանմուշի պահապանի աշխատանքային և գիտական փորձառության ամփոփագիրը:
8. Չափանմուշի պահապանը տվյալ կազմակերպության պաշտոնական անձ, գիտնական է, որը կրում է պատասխանատվություն չափանմուշի ճիշտ օգտագործման, պահպանման, կատարելագործման համար և իրականացնում է չափանմուշի միավորի արժեքի փոխանցումը:

Չափանմուշը որպես ազգային` ելակետային ճանաչվում է, և ազգային չափանմուշի գիտական պահապանը նշանակվում է  Չափագիտության ազգային մարմնի ղեկավարի հրամանով:

Ըստ Օրենքի ազգային չափանմուշը ճանաչում է Չափագիտության ազգային մարմինը:

Հարցը կարգավորվում է «Գիտական և գիտատեխնիկական գործունեության մասին» ՀՀ օրենքով:

Եզրակացության կետից չի հասկացվում թե ինչ իրավական հիմք է ակն կալվում, քանի որ ազգային չափանմուշի գրանցումը կա րող է մերժվել միայն տեխնիկական պատճառաբանությամբ, համապատասխան գիտնականների եզրակացության: 

Չափանմուշների տեխնիկական բնութագրերը սահմանված են միջազգային նորմատիվներով և ՀՀ-ում չափանմուշների համար պահանջներ սահմանող իրավական ակտեր չկան և չեն կարող լինել:
Կատարվել է փոփոխություն:

Տվյալ դեպքում Ազգային մարմինը չի ընդունում նորմատիվ  իրավական ակտ:

	
	ՀՀ կառավարության աշխատակազմ
02/23.17/14464-13 առ 2013-09-26
	1. Նախագծի 7-րդ կետից պարզ չէ, թե ինչին կից փաստաթղթերի մասին է խոսքը գնում և ով պետք է այն ներկայացնի: 
2. Սույն կարգում նշված գիտնական տերմինը չի համապատասխանում "Գիտական ու գիտատեխնիկական գործունեության մասին" ՀՀ օրենքով սահմանված գիտնական հասկացությանը: 

3. Անհրաժեշտ է սահմանել հայտի մերժման հստակ հիմքեր: 

4. Միաժամանակ պարզ չէ, թե ուսումնասիրության արդյունքում ինչ չափանիշեր են հիմք ընդունվելու դրական եզրակացություն տալու համար:
	1.Չի ընդունվում: 

2. Չի ընդունվում: 

Չի ընդունվում: 

4. Չի ընդունվում::
	Նախագծի 5-րդ կետում նշված է ով և ինչ կից փաստաթղթերի մասին է խոսքը: 
Պահապանը լինելով գիտնական "Գիտական ու գիտատեխնիկական գործունեութ յան մասին» ՀՀ օրենքով սահմանված գիտնական հասկացությանը համապատասխան, կատարում է պահապանի պարտականութ յունները: 
Չափանմուշը առաջավոր գիտատեխնիկական մտքին համապատասխան բարդ չափիչ համակարգ է: 
Նախագծի 15 –րդ կետում սահմանված են մերժման  հիմք հանդիսացող  չափանիշները: 
Նախագծի 15 –րդ կետում սահմանված են, թե ուսումնասիրության արդյունքում ինչ չափանիշեր են հիմք ընդունվելու դրական եզրակացություն տալու համար

